
КӨРСЕТКІШТЕР  САПАСЫН  АРТТЫРУ  АРҚЫЛЫ  АДАМ    КАПИТАЛЫН  ДАМЫТУ
Адам  капиталының  тұжырымы  бүгінде  инновациялық  дамудың  стратегиялық  кезеңге  кіруі  және  әлемдік  экономикалық  кеңістік  өндірісіндегі  бәсекелестігінің  көтерілуі  жағдайында  Қазақстанда  бүгінде  қоғамдық  мойындауға  ие  болды.  Елде  экономиканың  құрылымдық  қайта  құрылуы  жүзеге  асуда,  тиімді  шаруашылық  механизмі  тереңдеуде,  ғылыми-техникалық  ақпарат  және  жаңа  технологияны  пайдалану  аясын  кеңейтуде.  Бұның  барлығы  өз  кезегінде  экономикалық  өсудің  факторы  болып  табылатын  адам  капиталының  сапалы  өсуін  қамтамасыз  ететін  салаларындағы  мемлекеттің  басқару  саясатының  мазмұны  мен  сипатына  жаңа  талаптар  қалыптастырады.
Адам капиталы экономиканың ең басты қозғаушы күші болып табылғандықтан кез келген мемлекет өз елінің адам капиталын дамытуға барынша күш салады. Адам капиталын қалыптастыруға, реттеуге, дамытуға мемлекет білім беру, денсаулық сақтау, миграция салалары арқылы тікелей қатысады. 


Біз  адам капиталын  адам  дамуына  салынған инвестиция нәтижесінде қалыптасатын және қорланатын, қоғамдық өндірістің кез келген саласыңда мақсатты пайдаланылып, болашақ өспелі табысты қамтамасыз ететін, экономикалық өсудің, қоғамдық әлауқаттылықтың, экономикалық өркендеудің басты факторы болып табылатын белгілі бір білім, дағды, іскерлік, денсаулық және мотивациялар қоры ретінде түсінеміз. Адам капиталы категориясы саяси экономия тұрғысында, постиндустриалдық қоғамда заттай капитал иелерінің адам бойындағы салалық параметрлеріне үдемелі тәуелділік қатынасын көрсетеді. Демек, посткеңестік экономика ғылымында адамның жасампаздық қабілеттерін бейнелеуде қолданылып жүрген бірқатар категориялар (жұмысшы күші, жеке фактор, адамдық ресурс, адам факторы, т.с.с.) жеткіліксіз. Себебі олардың ешқайсысы адам қабілеттерінің капиталдық табиғатын, осы қабілеттердің үнемі жинақталушы (қорланушы) және  жаңарушы, иесіне табыс әкелуші белгілі бір ағым ретінде нақты түсінік бермейді. 
Адам капиталын қалыптастырушы фактордың өзін 4 топқа бөлуге болады:

1) генетикалық әрбір адам ата-анасынан ген арқылы берілетін белгілі бір табиғи қабілеттерімен туылады;

2) тәрбиелік балалар тәрбиесіне жұмсалатын уақыт пен игілік. Ата-аналардың білім деңгейі үлкен әсер еетеді: жоғары білімді әйелдер балаларының тәрбиесіне арта арнайы білімділермен салыстырғанда 1,4 есе ал орта білімділермен салыстырғанда 1,6 есе көп уақыт жұмсайды;

3) білімділікті, отбасыдағы табыс көлемі баланың білім алу мүмкіндігін анықтайды; 

4) адам капиталы жекелеген шығындардың, мемлекеттің, фирмалар-

дың салымдарының нәтижесінде реттеледі. 


Қазіргі таңда адамның өндірістік үдірісіне қатысуы терең білімді қажет етеді. Адам капиталы қазіргі заманғы инновациялық  өндірістің талаптарын қанағаттандырарлықтай болуы керек. Тек сол кезде ғана адам капиталына салынған инвестициядан сапалы қызмет пен өнім үлгісіндегі пайданы алу болады. 


Жеке тұлғаның білімді шығармашылық тұтыну үдірісі кезінде ғана оның өнімділігі артады. Сондықтан біз білім беруге жұмсалған барлық шығындарды адам капиталын дамытушы фактор деп қабылдаймыз. Грейсонның пікірі бойынша «Жапонияның басқару жүйесіне, өнімдерінің жоғары сапасына емес, тек жапондықтардың білім ала білуіне байланысты. Жапония оқуға туылғаннан бастап өлгенге дейін кейде мектепте, жұмыста, өмірде үлкен назар аударады. 


Кез келген мемлкеттің әлемдік рынокқа енуі оның азаматтарының жалпы біліміне тәуелділік динамикасы орын алуда. Сонымен ұлттық білім деңгейін көтеру елдің экономикалық және саяси тұрақтылығының шарты ғана емес, сол елдің әлемдік экономикалық қауымдастыққа барар жолы болып отыр. Сондықтан әлем елдерінің барлығы білім саласына бөлінетін қаржы көлемін арттыруға тырысады. Алайда, білімің нақты қай деңгейіне (бастауыш, орта, жоғары) көп көңіл бөлгеннің дұрыстығын анықтай алмауда. 

Салыстырмалы зерттеулер нәтижесінде табиғи ресурстарға бай елдер материалды заттай капиталдардың, ал ресурсы аз елдер адам капиталының интенсивті дамуы көздейтіні анықталды. өз азаматтарының білімі мен дағдысын дамытуға, оларды пайдаланудың тиімділігін арттыруға қабілетсіз ел басқа бір өнім өндіруге, дамытуға қабілетсіз. 

Адам капиталын реттеуге, дамытуға адамның денсаулығы да көп шығынды талап етеді. өткені адам денсаулығы оның физикалық жағдайын психофизилогиялық мүмкіндіктерін сипаттайды. Денсаулықтың нашарлауы еңбек белсенділігін  төмендету қаупін туғызады. 


Соңғы кездердегі статистикалық мәліметтер бойынша адамдарда жаңа аурулар түрі пайда болып жатқаны, яғни адамдардың аурулық көрсеткішінің артып отырғаны байқалады. Әсіресе қан, қан айналымы жүйесі ауруларының саны артуда. 


Қазақстанда адам капиталының көп бөлігі нашар табиғи-климаттық жағдайлардың биогеофизикалық зоналардың әсерінен зардап шегуде. Алматы, Астана қалаларының тұрғындарының 52-65 % зоб, т.б. иод жетіспеушілік ауруларға шалдыққан. 


Экологиялық жағдайлардың қолайсыздығы жолдар мен балалар денсаулығына үлкен қауіп төндіруде. Соңғы кездері экологиялық әсерден кемтар болып жатқан 16 жасқа дейінгі балалар саны әр 1000 адамға шаққанда 8,2 кемтар баланы құрады. 


Еліміздегі адамдар денсаулығына еңбек жағдайларының әсері күшті еңбек ететін орындарының қолайсыздығы, еңбек уақытының дұрыс бөлімбеуі адамдар денсаулығын нашарлату барысында. 


Экономикалық ілгерілеу біздің азаматтарымыздың игілігіне өздігінен кепілдік бере алмайды. Гүлденген экономика жағдайында-ақ өз денсаулығын дұрыс күтпеуінің және қоршаған ортаның ластануы салдарынан науқас адамдардың саны жылдан-жылға өсіп отырғанын көзге елестету қиын емес. Қоғамымызды құруымызға қарай азаматтарымыздың өз өмірінің аяғына дейін сау болуы және оларды қоршаған табиғи ортаның таза болуы үшін күш салу керек.  

Денсаулық пен ұзақ жасау – тек құраушылар, тек салдар ғана емес, сонымен бірге адам капиталының маңызды алғышарттары. Мәселен, өндіріс ауқымдарын үздіксіз ұлғайту қоршаған ортаның ластануы сияқты (ауаның, судың, топырақтың, орманның ластануы)  келеңсіз салдарларға ұшыратады, ол әр адамның тіршілік әрекетіне теріс ықпалын тигізіп, адам денсаулығы ұшін қауіп төңдіреді. Денсаулығы нашар адам  толық шамада таңдау жасай алмайды, бұл, өз кезегінде, экономикалық өсуді тежейді. Екі жақты байланыстың болуын былайша тұжырымдауға болады:

Өмір сүру ұзақтығының өсуі, денсаулықты нағайту

	Мынадай салдары бар
	Қажетті жағдай бар

	·  индустриялық даму
	· еңбек өнімділігін және жалпы

    алғанда еңбек тиімділігін, экономи

    каның прогресін ұлғайту

	·  ғылыми прогрес (соның ішінде

     медицинаның)
	· білім деңгейін өсіру, жалпы

    ғылымның прогресі (оқуға қабілет,

    ұрпақаралық байланыс, білім

    жинау)

	·  халықтың гигиеналық мәдениетінің

     және жалпы алғанда білім

    деңгейінің өсуі
	· жалпы бастапқы “теңдік”, соның

   ішінде еркектер мен әйелдер теңдігі

	·  тектік және өзге, априорлық,

     экономикадан тыс теңсіздікті жою
	· нақты таңдау құқығы



Кестенің сол жақ бөлігінде тізімделген байланыстар, өмір сүру ұзақтағаның ұлғаюы мен денсаулықты нығайтуға оң ықпал жасайтын сыртқы ортаның (экзогендік сипаттағы)  әсеріне байланысты себептерді біріктіреді, сол арқылы олар одан арғы экономикалық даму үшін алғышарттар жасайды. Адам дамуы тұжырымдамасы жасалғанға дейін халықтың өлім-жітімін зерттеу адамның денсаулығы мен өмір сүру ұзақтығына ықпал ететін факторлармен ғана шектеліп келді. Жаңа тәсіл қарым-қатынастардағы кері байланыстарға дейін таралынады. Осы көзқарас тұрғысынан кестенің оң жақ бөлігі үлкен қызығушылық туындатады.


Еңбек өнімділігін және оның  тиімділігін арттыру, бір жағынан, халықтың әл-ауқаты мен тұрақты әлеуметтік даму тұрғысында елдегі экономикалық өсуге қол жеткізу үшін қажет. Екінші жағынан, адам – экономиканың бас қозғаушысы. Ел дамуының перспективалары денсаулық, білімділік деңгейіне, халықтың әл-ауқатына тікелей қатысты болады. Барлық дамыған елдердегі әлеуметтік саясаттың негізгі векторы болашаққа, адамға жасалатын инвестициялар болып табылатыны кездейсоқ емес.

Адам  капиталын  тиімді  пайдалану  мен дамытудың  әлем  және  ТМД  елдерінің  тәжірибесі  келесідей  қорытындылар  жасауға  мүмкіндік  береді:   адам-ұлттық  экономиканың   маңызды  факторы;  адамның  игерген  қабілеттері  бүкіл  қоғамның  байлығының  негізін  құрайды;  адамның  сапалық  қасиеттері  тәрбие  мен  білім  беру  жүйесіне  тікелей  тәуелді.  
«Адам  капиталы»  категориясында  білім  беруді,  денсаулық  сақтауды  жеке  қарастыру  керек.  Демек,  білім  беру,  ғылым,  денсаулық  сақтау,  өндіріске  дайындық  сияқты  адам  капиталын  дамытушы  факторларды   экономикалық,  заңды,  психологиялық  тұрғыда  қамтамасыз  ету  қажет. Адам  кпиталының  дамуына  мүмкіндік  беретін  «денсаулық»  факторына  экономикалық  тұрғыда  үлкен  мән  беру  қажет.

         
ХХІ  ғасыр- жаһандық  жаңалықтар  ғасыры  ғана  емес,  адам  капиталының  дәуірлеу  ғасыры. Өйткені  ол  қазіргі  кезде  мемлекеттің  тұрақты  дамуы  мен  қауіпсіздігін қамтамасыз  етуде,  сондай-ақ  әлемдік  рыноктағы,  әлемдік  қоғамдастықтағы  орнын  айқындап,  халықтың  өмір  сүру  сапасы  мен  деңгейін  көтеруде  айрықша  маңызды  рөл  атқарады.
Сонымен  қатар,  «адам  капиталы»  категориясының  көп  терең  мәселелері  республикадағы  жаңа,  ақпараттық  экономика  позициясынан  әлі  күнге  дейін  толық  көлемде  зерттелген  жоқ.  Сондықтан  республикамызда  адам  капиталын  дамытудың  жаңа  мүмкіндіктерін  анықтау  - біздің  міндетіміз.

«Қазақстан-2030»  Стратегиясында:  «Біздің  басты  игіліктеріміздің  ішінде  халқымыздың  немесе  былайша  айтқанда,  адам  ресурыстарының  сапасы  тұр.  Біздің  ғылыми  және  шығармашылық  әуелетінің  деңгейі  жоғары,  білім  өресі  биік  халқымыз  бар.  Біз  қолымыздағы  баға  жетпес  капиталды  жан-жақты  дамытуға  және  оның  дамуы  үшін  барған  сайын  жаңа  әрі  неғұрлым  өркениетті  жағдай  туғызуға  тиіспіз»,  делінген  болатын.

